
KEMENTERIAN PEMBANGUNAN WANITA,
KELUARGA DAN MASYARAKAT

KENYATAAN MEDIA

PENJELASAN BERKAITAN LAPORAN MEDIA ISU PENGWUJUDAN PUSAT
JAGAAN WARGA EMAS DI FASILITI KERAJAAN
PUTRAJAYA, 23 November - Kementerian Pembangunan Wanita, Keluarga dan
Masyarakat (KPWKM) ingin membuat penjelasan berkaitan liputan berita mengenai
kenyataan Kementerian mengenai ‘Pengwujudan Pusat Jagaan Warga Emas di

Fasiliti Kerajaan’ yang disiarkan di beberapa media pada 22 November 2023.

KPWKM mengucapkan terima kasih atas kerjasama pihak media yang melapor dan
menyiarkan berita berkaitan KPWKM di platform media masing-masing. Namun
demikian, KPWKM ingin membuat sedikit pembetulan kepada maklumat di dalam

liputan berita tersebut.
Maksud kenyataan adalah -

Dalam usaha menyediakan sistem sokongan dan persekitaran kondusif bagi
meningkatkan penyertaan 60% wanita dalam pasaran buruh, Kerajaan mengambil
langkah proaktif melalui penyediaan insentif kepada pengusaha TASKA di fasiliti
Kerajaan. Kerajaan juga menyediakan kemudahan subsidi yuran pengasuhan kanak-
kanak di TASKA yang berdaftar dengan Jabatan Kebajikan Masyarakat (JKM).

Seperti semua sedia maklum, Malaysia sedang menuju status negara tua menjelang
tahun 2030. Justeru, Kerajaan menggalakkan lebih ramai pengusaha untuk
menyediakan fasiliti penjagaan warga emas. Diharap dengan kenyataan ini dapat

membetulkan kekeliruan maklumat yang dilaporkan sebelum ini.

KPWKM menghargai kerjasama dan memohon pihak media untuk terus menyokong
KPWKM dan kerajaan dalam usaha menyampaikan maklumat berkaitan dasar, fungsi

serta inisiatif-inisiatif kementerian kepada rakyat.

